
Dunyo miqiyosida aholining yildan yilga ko'payishi va ko`plap aholi ehtiyoji uchun zarur bo`lgan 

texnologiyalarning taraqqiyoti natijasida energiya iste'moli global miqyosda ortib bormoqda.  Bu esa 

energiyaga bo`lgan talabning keskin ortishiga va shu bilan birga, energiya tanqisligini kelib 

chiqishiga sabab bo`lmoqda. Bu energiya tanqisliklarini oldini olish uchun asosan an`anaviy energiya 

manbalaridan foydalaniladi. Bu asosan qazilma manbalaridan olingan yoqilg'ilar hisoblanadi. Jahon 

olimlarining tahlillariga asosan dunyodagi energiyaga bo`lgan talabni 85% dan ortig'i an'anaviy 

yoqilg'ilardan olinadi [1]. Qazilma boyliklaridan olinadigan energiyani ishlab chiqarish xarajatlarini 

oshib borishi, hamda an'anaviy yoqilg`ini ishlab chiqarishda va undan foydalanishda CO2 gazlarining 

atmosferaga ajralib chiqishi hisobidan global isish jarayonlari kuzatiladi.   

Energiya muamolari bilan birgalikda ekologik muamolarni ham oldini olishda qayta 

tiklanadigan, barqaror va ekologik toza muqobil resurslar talab qilinadi. Bu resurslar quyosh 

radiatsiyasi, shamol, suv toshqini bilan birga biomassa ham qayta tiklanadigan va muqobil  energiya 

manbalari hisoblanadi. 

Hozirgi vaqtda iqtisodiy jihatdan rivojlangan va rivojlanayotgan mamlakatlarda muqobil 

energiya manbalaridan amalyotda foydalanish jadal rivojlanmoqda. Muqobil energiya manbalari 

davlatlarning barqaror rivojlanishining muhim omili sifatida qaralmoqda.  

 Biomassa eng keng tarqalgan muqobil energiya manbalaridan biri. Biologik xom ashyoni qayta 

ishlash texnologiyalari va chiqindi materiallarni ekologik xavfsiz utilizatsiya qilish muammosini ham 

hal qilish uchun keng qo`llaniladi. Biogaz olishda asosan biomassa sifatida organik chiqindilar 

ishlatiladi. Boimassadan biogaz olish natijasida atrof-muhit ifloslanishini kamaytirish, shuningdek, 

muqobil energiyaga ega bo`lish va biomassa chiqindisidan bioo‘g‘itlar sifatida foydalanilib 

kelinmoqda.  Biomassadan biogaz olishda va uni energiyasidan foydalanishda Daniya, Germaniya, 

AQSh, Xitoy, Hindiston va boshqa davlatlar yetakchilik qilmoqda. Daniya umumiy energiya 

balansida biogaz 18% ni, Germaniyada esa 8% ni tashkil qilgan[2]. 

Biogaz ishlab chiqarish ko`plab omillarga bog`liq. Bulardan birinchisi biomassaning tarkibi 

bo`lsa, ikkinchisi qurilma elementlarining tuzilishi hamda qurilmaning energetik xususiyatlariga 

bog`liq deb qarash mumkin. 

 Biogaz ishlab chiqarishda biomassa tarkibi Biologik chiqindilardan energiya manbai sifatida 

foydalanish uchun katta – katta reaktorlarda (germetik berk bo’lgan idishlarda) biologik chiqindilar 

qayta ishlanadi. Biogaz qurulmalari yordamida go’ng (o’simlik qoldiqlari va hayvon chiqindilari) 

qayta ishlanib, yonuvchan gaz va yuqori sifatli o’g’it chirindi olinadi. Biogaz olish qurilmalarining 

ish prinsipi tabiiy biologik jarayonlarning amaldagi ifodasidir. Zamonaviy biogaz ishlab chiqarish 

tabiatda sodir bo’ladigan jarayonlarga asoslanadi, ya’ni hayvonlar oshqozonida hazm qilish faoliyati 

natijasida sodir bo’ladigan chiqindilardan metanni hosil bo’lishi asos qilib olingan. Biogaz 

qurilmalari tayorlangan materiallar va qurilma qismlari qurilma barqaror ishlashini taminlaydi. 

Biogaz olish jarayonlarni amalga oshirish uchun kichik hajimdagi biogaz qurilmasining 

laboratoriya modeli ishlab chiqilgan bo`lib,bu laboratoriya sharoitida turli xil haroratlarda 

tadqiqotlarni amalga oshirish uchun mo`ljallangan qurilma hisoblanadi. 

 
1-rasm. Kichik biogaz qurilmasi. 

1-Bioreaktor. 2-Substrat yuklanadigan quvur. 3-Gaz ajralgandan so`ng chiqindi chiqishi uchun 

quvur. 4-Biogaz chiqishi uchun quvur [3]. 

Biogaz qurilmalarida turli xil biomassalardan foydalanish mumkin. Biomassa tarkibiga qarab gaz 

ajralib chiqish miqdori turlicha bo`ladi. Biomassa sifatida ishlatadigan mahsulot sifatida, chorva 

mollaridan chiqadigan chiqindilardan foydalaniladi. Bu chiqindilarga suv qo`shib mexanik ishlov 

beriladi. Ishlov berilgan chiqindi substrat sifatida 1-rasmda korsatilgan 2-quvurdan bioreaktorga 

yuklanadi. Malum vaqtdan keyin bioreaktor ichida fermentatsiya jarayoni sodir bo`ladi va gaz ajralib 

chiqadi. Ajralib chiqqan gazni 1-rasmning 4-quvuri orqali olib ishlatish mumkin. Bioreaktorda gaz 

ajralib chiqishi to`xtagandan so`ng, 1-rasmda ko`rsatilgan 3- quvur orqali bioreaktor bo`shatiladi. 

Bioreaktordan chiqqan chiqindidan qishloq xo`jalik mahsulotlarini yetishtirish uchun o`g`it maxsuloti 

sifatida ishlatiladi. Bu jarayonni davriy ravishda takrorlab doimiy biogaz olish va qolgan chiqindidan 

qishloq xo`jalik mahsulotlarini yetishtirishtirishda bioo`g`it sifatida ishlatish mumkin. 

Individual istemolchilarga mo’ljallangan biogaz qurulmari har bir oilaga mo`ljallangan bo`lib, 

bunda qurilmaning hajmi aholining chorvachilik va boshqa organik chiqindilari miqdoridan kelib 

chiqib tayorlanadi. Qurilma yer ustiga joylashtiriladigan bo`lsa metaldan, agar qurilma yer ostiga 

joylashtiradigan bo`lsa betondan germetik qilib tayorlanadi.  Qurilmadan foydalanish aholini tabiy 

gazga bo`lgan talabini bir qismini qoplasa, shu bilan birga biogaz ishlab chiqarish ekologiyaga ham 

salbiy tasir ko`rsatmaydi.  

Adabiyotlar. 

